
Rikors numru 145/2019 fl-atti tal-mandat
ezekuttiv ta’ arrest ta’ bcejjec tal-bahar
numru 998/2018 fl-ismijiet:

Marlon Borg bhala mandatarju fisem
is-socjeta estera Jebmed S.r.l.

V.

M.V. Bright Star, §a M.V. Trading Fabrizia
bin-numru tal-1.M.O. 9481960

1. Dan huwa appell tas-soc¢jeta Jebmed s.r.l. [Jebmed] minn provvedi-
ment moghti mill-Prim’Awla tal-Qorti Civili fl-14 ta> Marzu 2017 li bih
intlagghet talba tal-bastiment M.V. Bright Star [il-bastiment] maghmula

b’rikors tal-15 ta’ Frar 2019 biex jithassar mandat ezekuttiv mahrug

kontra l-istess bastiment ghax il-mandat kien “intempestiv” billi nieges

minn “formalita essenzjali”.

2. ll-fatti relevanti ghal dan l-appell huma dawn:

Vvi.

il-bastiment (li dak iz-zmien kien jismu M.V. Trading Fabrizia)
kien proprjeta tas-socjeta Capitalease S.p.A. u kien milqut

b’ipoteka navali favur Jebmed,;

b’ittra gudizzjarja tat-23 ta’ Frar 2017 fir-registru tal-qorti ta’
Malta Jebmed irrendiet |-ipoteka navali ezekwibbli kif ighid I-art.

256(2) tal-Kodiéi ta’ Organizzazzjoni u Proéedura Civili;

fit-28 ta’ Gunju 2017, meta |-bastiment kien il-Gamajka, il-gorti
tal-Gamajka, fuq talba ta’ Jebmed u ohrajn, ordnat il-bejgh sub

hasta tal-bastiment;

fid-9 ta’ Jannar 2018, wara I-bejgh sub hasta fil-Gamajka, il-
bastment inxtara mis-socjeta Bluefin Marine Limited [Bluefin]
bil-prezz ta’ ghaxar miljuni u tliet mitt elf dollaru amerikan

($10,300,000);

fis-16 ta’ Jannar 2018 inhareg certificate of sale mill-qorti tal-

Gamajka favur Bluefin;

fid-19 ta’ Gunju 2018 fuq talba ta’ Jebmed u bis-sahha tal-
ipoteka navali, inhareg mandat ezekuttiv ta’ arrest ta’ béejjec

tal-bahar fuq il-bastiment, u I-bastiment ingabad hawn Malta.

3. B’rikors tal-15 ta’ Frar 2019 il-bastiment talab inter alia t-thassir tal-

mandat taht I-art. 836(1)(b) u (d) tal-Kodi¢i ta’ Organizzazzjoni u Pro-

¢edura Civili. L-ewwel qorti lagghet it-talba ghal ragunijiet li fissrithom

hekk:

»Din it-talba ghar-revoka tal-mandat ezekuttiv 998/2018 saret ftit
granet wara li talba ohra ghar-revoka tal-istess mandat giet michuda
mil-Qorti tal-Appell fit-8 ta’ Frar 2019. F’dan ir-rikors ged isiru
sottomissjonijet b’referenza ghar-revoka tal-mandat li facilment setghu
saru fl-ewwel talba ghar-revoka ghax jirrigwardaw fatti li kienu ga
jirrizultaw. Hi |-fehma tal-gorti illi talba ghal revoka ta’ mandat ma
ghandhiex issir b’mod kapri¢¢uz jew abuziv tas-sistema guridika izda
ghal ragunijiet li verament jindirizzaw mankanza serja li ghaliha hi
mehtiega r-revoka.

»Maghdud dan il-gort tgis li ma hemm xejn |i jimpedixxi rikorrenti milli
jressaq talba ghal revoka ta’ mandat sussegwenti ghal talba ohra li
giet michuda fejn i¢-¢irkostanzi jimmeritaw dan u fejn ir-ragunijiet
huma differenti minn dawk ga decizi precedentement.

»Ir-rikorrenti jsostni ...illi d-debitur ma giex notifikat skond il-ligi biex it-
titolu ezekuttiv jigi rez esegwibbli skont I-artikolu 256(2) tal-Kap. 12.
Din is-sottomissjoni ged issir peress illi wara li saret I-ittra ufficjali fit-23
ta’ Frar 2017 kontra d-debitur Capitalease li irrendiet I-ipoteka navali
esegwibbli, il-vapur proprjeta tal-debitur inbigh lil terzi fil-Jamaica b’sub
hasta tal-qorti tal-Jamaica u s-sid il-gdid cioé Bluefin Marine Limited
ma giex notifikat bl-ezekuzzjoni tat-titolu ezekuttiv li kellu I-kreditur
gabel inhareg il-mandat ta’ arrest tal-vapur meta dan kien Malta kif
intgal wara li nbigh b’irkant gudizjarju fil-Jamaica. Dak li sehh fil-fehma
tal-qorti hi sitwazzjoni ec¢¢ezzjonali u anomala ghall-ahhar.

»Hu indubitat illi I-ipoteka navali tikkostitwixxi titolu ezekuttiv ai termini
tal-artikolu 42(2) tal-Kap. 234.

»L-ipoteka navali fuq il-vapur tas-soc¢jeta Capitalease f'dan il-kaz giet
kostitwita f'Malta fejn hu registrat il-vapur biex tkopri ftehim ta’ kreditu
moghti mis-soc¢jeta Jebmed (qua kreditur) lis-so¢jeta Capitalease (qua
debitur) ai termini tal-artikolu 38(1) tal-Kap. 234. L-artikolu 42
imbaghad iqis is-sitwazzjoni fejn id-debitur jonqos milli jottempera rubhu
mal-obbligi msemmija kemm fl-ipoteka nfisha jew I-ftehim u/jew
dokumenti li ghalihom hemm referenza fl-istess ipoteka. Il-ligi ssostni
li, wara li d-debitur jigi notifikat bin-nugqgas, il-kreditur fost rimedji ohra
jista’ jbigh il-vapur li fuqu hi registrata I-ipoteka (art. 42(1)(b) tal-Kap.
234). F'dan il-kah is-so¢jeta Jebmed intimat lis-soc¢jeta Capitalease
bin-nuggas (default) i irrendiet l-ipoteka navali qua titolu ezekuttiv
esegwibbli bl-ittra uffi¢jali tat-23 ta’ Frar 2017.

»Dak li sehh sussegwentement ghal formalita necessarja biex tigi reza
esegwibbli I-ipoteka navali kostitwita kontra d-debitur Capitalease hu
illi, meta l-vapur kien fil-Jamaica, inhareg kontrih mandat ta’ arrest
mis-soc¢jeta Jebmed u nbigh b’ordni tal-qorti fil-Jamaica lil Bluefin
Marine Limited bhala liberu u frank. Din I-istess dicitura hi wkoll uzata
fil-ligi Maltija fil-proviso tal-artikolu 37D(1) tal-Kap. 234 fejn jinghad li
kemme-il darba vapur jinbigh sub hasta fuq ordni tal-gorti bhala liberu u
frank id-drittijiet tal-kreditur ipotekarju ma jibgghux jigu eser¢itati fuq il-
vapur izda fuq ir-rikavat.

»Jidher li |-kreditur ipotekarju, darba li nbigh il-vapur fil-Jamaica, ma
rnexxilux isarraf il-kreditu tieghu fuq ir-rikavat. Fil-proceduri odjerni, ir-
raguni mhix rilevanti izda tista’ tassumi rilevanza fi proceduri ohra, u
ghalhekk isostni li jibga’ japplika I-princ¢ipju generali li ipoteka navali
tibga’ marbuta mal-vapur sakemm tigi mhallsa (art. 37D(1) tal-Kap.
234).

»ll-vapur gie Malta u gie kolpit bil-mandat ta’ arrest odjern 998/2018 in
forza tat-titolu ezekuttiv (l-ipoteka navali) resa ezegwibbli bl-ittra
ufficjali tat-23 ta’ Frar 2017. Din il-gorti issib illi hemm nuggas
procedurali li jrendi dan il-mandat invalidu. Meta saret I-ittra uffi¢jali fl-
2017 din saret kontra d-debitur tal-obbligazzjoni li rabat il-vapur bhala
garanzija ghal hlas jekk jonqos mill-jottempora ruhu mal-ftehim i bih
giet krejata I-ipoteka.

»Jekk il-kreditur ipotekarju ged jenforza t-titolu ezekuttiv irid per forza
jenforzah kontra min illum ged igis li ghadu marbut bl-istess garanzija
u konsegwentement dak akkollat bid-debitu i in forza tieghu inharget I-
ipoteka navali. La darba l-istess kreditur isostni li l-ipoteka navali, la
darba ghadha mhix sodisfatta bil-hlas tal-kreditu dovut lilu, ghadha
shiha u mhix mittiefsa u jista’ jinforzaha kontra min illum hu s-sid tal-
vapur, li pero jrid jinghad xtrah liberu u frank sub hasta fuq ordni tal-
gorti tal-Jamaica, irid isegwi |-pro¢edura idoneja biex irendi esegwibbli
l-ipoteka navali kontra dak li illum ged isostni hu responabbli ghal hlas
cioeé Bluefin Marine Limited peress li |-hlas tal-kreditu in prattika qed
jintalab minghand din is-socjeta permezz tal-vapur proprjeta taghha.
Jekk xejn il-prin¢ipju tal-gustizzja naturali jesigi li I-istess socjeta tigi
notifikata bl-ittra ufficjali aitermini tal-artikolu 256 biex ikollha I-
opportunita tirregola ruhha. ll-qorti tiehu spunt minn dak li kiteb il-
Professur J.M. Ganado fl-artikolu tieghu Jurisdiction and Actions by
Mortgagees (Id-Dritt 1977) li ghalkemm kien qged jitkellem fuq
azzjonijiet in rem pero |-qorti tgis hu applikabbli anki fi pro¢eduri ta’
mandat kontra r-res cioé |-vapur. Hu gal hekk:

»“The majority of actions in rem are meant for the enforcement of
obligations and according to the traditional classification of actions
are in fact personal actions”

»U dan ghaliex ghalkemm il-pro¢edura in rem

»“... is a proceeding against a res, the purport of the proceeding
is largely percieved as a procedural device by which to coerce a
res owner to enter an appearance to an action, as a means of
providing security in respect of the claim advanced”

»u li din azzjoni

“... was not based upon the wrongdoing of the ship personified as
an offender, but as a means of bringing the owner of the ship to
meet his personal liability by seizing his property.”

»ll-kamp marittimu ghandu jkollu ¢-Certezza sostanzjali u pro¢edurali
biex ma jkunx hemm sitwazzjonijiet li jipperikolaw I-kummer¢é marittimu
spec¢jalment dak Malti li hu rinomat ghall-efficjenza u ¢ertezza ta’ dritt li
jipprovdi.

»ll-qorti ghalhekk tqis li I-mandat mitlub u mahrug mis-socjeta Jebmed
kien intempestiv billi hemm nuqgas proc¢edurali fis-sens illi I-ittra
ufficjali biex tirrendi l-ipoteka navali ezegwibbli kienet niegsa mill-
formalita essenzjali rikjesta cioé li jigi notifikat sid-il-bastiment qua dak

responabbli ghal hlas tal-kreditu dovut llil Jebmed kopert bl-ipoteka
navali marbuta mal-vapur, illum proprjeta ta’ Bluefin Marine Limited.

»Ghal dawn ir-ragunijiet il-qorti tilga’ it-talba ta’ MV Bright Star u
tirrevoka I-mandat ta’ arrest ezekuttiv 998/2018, spejjez ghas-soéjeta
Jebmed s.r.l.«

Jebmed ressqet appell minn dan il-provvediment b’rikors tal-20 ta’

Marzu 2019 li ghalih il-bastiment wiegeb fil-5 ta’ April 2019.

Qabel xejn, biex jitnehha kull ekwivoku li seta’ nholoq bil-kumment tal-
ewwel gorti dwar |-ezekuzzjoni ta’ ipoteka navali fuq bastiment li kien
inbigh sub hasta “liberu u frank”, il-gorti tirreferi ghall-provvediment

moghti fit-8 ta’ Frar 2019 in re Marlon Borg nhomine v. M.V. Bright Star

(rik. 653/2018) fejn huma mfissra r-ragunijiet ghala |-ipoteka navali

baqghet tolgot il-bastiment ukoll wara li nbigh b’irkant gudizzjarju.

Nghaddu issa ghall-meritu tal-appell tallum. Essenzjalment il-kwistjoni
hi jekk I-ittra gudizzjarja tat-23 ta’ Frar 2017 mibghuta minn Jebmed
“‘lis-socjeta taljana Capitalease s.p.a. ... proprjetarja tal-bastiment

Trading Fabrizia ...” hijiex bizzejjed biex tirrendi I-ipoteka navali
ezekwibbli wkoll illum illi I-bastiment ma ghadux proprjeta ta’ Capita-

lease izda ta’ Bluefin.

L-ewwel aggravji tal-appell huwa dwar e¢¢ezzjoni preliminari, fis-sens
illi, ladarba, gabel ir-rikors tal-15 ta’ Frar 2019 |i dwaru nghata |-
provvediment appellat, kien ga sar u gie michud rikors iehor! ghat-
thassir tal-mandat, il-bastiment ma kellux jithalla jerda’, bir-rikors tal-

15 ta’Frar 2019, jaghmel I-istess talba ghat-thassir tal-istess mandat

Rikors 653/2018, mi¢hud bil-provvediment ta’ din il-qorti tat-8 ta’ Frar 2019.

ghal radunijiet li, ghalkemm ma ssemmewx fl-ewwel rikors, kienu ga

jezistu meta sar dak I-ewwel rikors:

»Fl-ewwel lok I-ewwel qorti kienet legalment u pro¢eduralment zbal-
jata meta ma laqghetx |-ewwel e¢¢ezzjoni tal-appellanti u cioé meta
skartat ghal kollox I-ec¢ezzjoni illi ma kellux jithalla jerga’ jsir
proc¢ediment iehor a tenur tal-artikolu 281 tal-Kapitolu 12 tal-Ligijiet ta’
Malta. Dan johloq pre¢edent perikoluz u inéertezza dwar is-sentenzi
moghtija mill-Qorti tal-Appell Superjuri. ... ... ...«

8. Tassew illi, meta parti li kontra taghha jkun inhareg mandat ezekuttiv
jidhrilha li hemm aktar minn raguni wahda ghat-thassir ta’ dak il-
mandat, ghandha tressag dawk ir-ragunijiet kollha flimkien frikors
wiehed — kif ighid |-art. 281 tal-Kodi¢i ta’ Organizzazzjoni u Procedura

Civili: “persuna kontra min jinhareg att ezekuttiv ... tista’ taghmel

rikors li jkun fih is-sottomissjonijiet kollha li tista’ tkun tixtieq taghmel” —
u mhux taghmel rikors u, wara li dak ir-rikors jigi michud, taghmel
rikors iehor ghal raguni differenti li izda setghet ressqitha fl-ewwel
rikors. Din il-manuvra mahsuba biex iggebbed il-pro¢eduri hija
skorretta u sleali, partikolarment meta tqis illi dahlet il-prassi — hazina,
fil-fehma ta’ din il-qorti — li rikors ghat-thassir ta’ mandat iwassal ghas-
sospensjoni tal-ezekuzzjoni ta’ dak il-mandat, bhallikieku rikors ta’
parti ghat-thassir jiswa dags dikriet ta’ sospensjoni mahrug mill-gorti,
meta I|-ligi tghid espresament, fl-art. 276 tal-Kodici ta’ Organizzazzjoni
u Pro¢edura Civili, illi “Hadd ma jista’ jaghmel oppozizzjoni ghall-
esekuzzjoni ta’ mandat, hlief wara li tkun saret |-esekuzzjoni”. Fil-
fehma ta’ din il-gorti, I-ewwel qorti, meta qieset illi “talba ghal revoka
ta’ mandat ma ghandhiex issir b'mod kapriccuz jew abuziv tas-

sistema guridiku”, kellha tieqgaf milli tkompli tqgis ir-rikors.

Madankollu, ladarba hemm decizjoni illi I-mandat kien milqut
b’“nuggas proc¢edurali” u ghalhekk ma jiswiex, ma jkunx xieraq fdawn
ic-Cirkostanzi li I-qorti thassar il-provvediment appellat u hekk thalli |-

mandat fis-sehh bla ma tqis il-meritu tat-talba ghat-thassir tieghu.

Dan l-aggravju ghalhekk, fic-¢irkostanzi partikolari tal-kaz, sejjer jigi
mic¢hud, ghalkemm l-ispejjez relativi ghandu fkull kaz ihallashom il-

bastiment.

Essenzjalment l-argument ta’ Jebmed fil-meritu hu illi, ladarba I-
ipoteka saret ezekwibbli bl-ittra gudizzjarja tat-23 ta’ Frar 2017,

baqgghet ezekwibbli ghalkemm inbidel is-sid:

»... il-legislatur imkien fil-ligi ma pprovda, u di fatti langas is-sentenza
tal-ewwel gorti u/jew il-bastiment appellat fis-sottomissjonijiet tieghu
ma jaghmlu xi riferenza, ghal xi pro¢edura kkontemplata mil-ligi li s-
socjeta appellanti qua kreditri¢i ipotekarja nagset milli ssegwi, ossija li
b’xi mod u manjiera s-soéjeta appellanti kellha taghti xi avviz iehor
mill-gdid lil xi persuna ohra jew li addirittura terga’ tirrendi t-titolu
ezekuttiv taghha ezegwibbli ghajr dak ipprovdut fl-artikolu 42 tal-
Kapitolu 234 u l-artikolu 256(2) tal-Kapitolu 12 tal-Ligijiet ta" Malta.«

L-art. 256 (2) tal-Kodi¢i ta’ Organizzazzjoni u Proé¢edura Civili jrid illi
gabel ma ssir I-esekuzzjoni ta’ titolu li ma jkunx sentenza jew lodo
arbitrali ghandha ssir notifika ta’ sejha ghall-hlas b’att gudizzjarju. Fil-
kaz tallum din is-sejha ghall-hlas saret bl-ittra dudizzjarja tat-23 ta’
Frar 2017, notifikata lil Capitalease, is-sid ta’ dak iz-zmien Ii kienet
ukoll id-debitur. L-ipoteka ghalhekk saret ezekwibbli jumejn wara u I-

mandat seta’ validament jinhareg.

Barra min-notifika li jrid I-art. 256(2) tal-Kodi¢i ta’ Organizzazzjoni u

Proc¢edura Civili, I-art. 42 tal-Kap. 234 jrid ukoll illi jinghata “avviz bil-

14.

15.

miktub lid-debitur ipotekarju”, u l-art. 388D tal-Kodic¢i ta’ Organizz-
azzjoni u Proc¢edura Civili wkoll irid illi I-qorti “tiffissa terminu li fih id-
debitur ghandu jhallas”. Dan it-terminu, naturalment, ghandu jigi

mgharraf lid-debitur.

Jebmed talbet il-hrug tal-mandat fid-19 ta’ Gunju 2019 u flimkien mat-
talba ghall-hrug tal-mandat talbet ukoll illi “I-gorti tiffissa terminu illi fih
I-intimat ghandu jhallas l-ammont dovut”, kif irid |-art. 388D. It-talba
ntlaqghet u d-dikriet illi iffissa t-terminu ta’ jumejn inharedg u gie
notifikat lill-kaptan tal-bastiment fid-19 ta’ Gunju 2019 stess. Kif ighid
il-bastiment stess fit-twegiba tieghu, il-htiega ghal dan hija “sabiex min
ikun ged jintalab ihallas jkollu ¢ans li jhallas l-ammont minnu pretiz
gabel ma I-mandat jigi ezekwit”. In-notifika saret u zmien ghal hlas
inghata, izda xorta sallum il-hlas ghadu ma sarx, u ghalhekk ftit jibga’
kredibbli l-argument tal-bastiment fit-twegiba tieghu imsejjes fuq il-

“gustizzja naturali”

In¢identalment ghandu jinghad ukoll illi r-rikors tal-15 ta’ Frar 2019, li
fuqu nghata I-provvediment appellat, sar mhux minn Bluefin, is-sid il-
gdid, izda mill-“bastiment intimat M.V. Bright Star”. Dan ifisser illi,
ghalkemm ir-raguni ghala I-ewwel qorti hassret il-mandat kienet in-
nuqgqgas ta’ sejha lil Bluefin ghall-hlas, Bluefin, il-persuna li ghandha
interess tressaqg dan in-nuqqgas, ma hijiex — ghall-ingas formalment —
parti fdawn il-proc¢eduri. Ir-rikors sar fisem il-bastiment u mhux fisem
is-sid — ghalkemm l-argumenti li tressqu huma fl-interess tas-sid,

mhux tal-bastiment — ghax il-mandat kien inhareg kontra I-bastiment u

mhux kontra s-sid. Tassew, ma seta’ jinhareg ebda mandat kontra
Bluefin, kemm ghax Bluefin ma hijiex debitri¢i personalment izda biss
propter rem, u kemm ghax dan il-mandat partikolari jista’ jinhareg biss

kontra bi¢c¢a tal-bahar.

Ghandu jinghad ukoll illi ftit li xejn ghandu relevanza |-kaz ta’ M.V.
Poker 2 imsemmi mill-bastiment fit-twegiba tieghu. F'dak il-kaz I-
argument kien li I-bastiment ma kienx debitur, li ma huwiex il-kaz illum

ghax il-bastiment kien u ghadu milqut b’ipoteka navali.

Bla hsara ghal dan kollu, ghandu jinghad ukoll illi jekk tassew kien
hemm htiega ta’ sejha ghall-hlas mill-gdid lil Bluefin tanht |-art. 256(2)
tal-Kodi¢i ta’ Organizzazzjoni u Pro¢edura Civili, din is-sejha saret bin-
notifika tal-protest gudizzjarju numru 122/2019 tat-18 ta’ Marzu 2019,
notifikat kemm lil Bluefin u kemm lil Capitalease, kif ukoll lill-bastiment
innifsu.. Ghalhekk jekk tassew kien hemm nuqgqgas billi ma saritx is-
sejha taht l-art. 256(2) dan in-nuggas gie sanat fi zmien utli ladarba I-
esekuzzjoni shiha tal-ipoteka navali ghadha ma sehhitx, ghax

Jebmed, il-kreditri¢i, ghadha sallum mhix imhallsa.

Fl-ahharnett, il-bastiment fit-twegiba tieghu jghid illi I-ewwel gorti kien
imissha hassret il-mandat ukoll ghax fuqu ma gietx indikata s-somma
dovuta. L-ewwel qorti gieset dan I-argument tal-bastiment u ¢ahditu u,
ladarba ma sarx appell inc¢identali minn din id-decizjoni tal-ewwel
gorti, ghax il-bastiment talab il-konferma mhux ir-riforma tal-provvedi-

ment, id-decizjoni saret finali din il-qorti ma tistax tgisha f'dan I-istadju.

Av. Max Ganado noe v. Kaptan Sebastiano Pizzimenti noe, App. 30 ta’ Novembru

2007.

19. Ghal dawn ir-radgunijiet il-qorti tilqa’ I-appell, thassar il-provvediment li
minnu sar l-appell u tichad it-talbiet maghmula bir-rikors tal-15 ta’ Frar

2019.

20. L-ispejjez, kemm tal-ewwel grad u kemm tal-appell, ihallashom il-

bastiment.
Joseph Azzopardi Giannino Caruana Demajo Noel Cuschieri
President Imhallef Imhallef

Deputat Registratur

